
ԵՐԿՈԻ lufllMi 

«Ակամա երգիծաբաններ» ժողովածուն մեր 
•եռքի տակ եղած նյութի առավել փոքր մասն է: 
Կարծում ենք ընթերցողը ճիշտ կընկալի գրքի 
արժանիքը, քանզի այստեղ երթևեկող հերոսները 
ւ«> միայն իրական դեմքեր են, այլև մշակույթի 
երևելի ներկայացուցիչներ, որոնց խոսք ու զը-
րույցը չեն առնչվում էժանագին սենսացիաներին: 
Նրանց սրամիտ խոսքն ու շողշողուն հումորը հե-
տւս են զազրախոսությունից և հաճախ հասնում 
էն թևավոր խոսքի: 

Վաղուց էր հասունացել մտահղացումը, սակայն 
շատ էին նկատառումները, ամենից առաջ՝ ս|ահ-
տյանել վավերականությունը, զերծ մնալ անհար-
«լի գրողական միջամտությունից և, միևնույն ժա-
մանակ, թույլ չտալ մշակույթի ներկայացուցիչնե-
թի նկատմամբ վիրավորական արտահայտու-
թյուններ, վուլգար ու հայհոյախառն սրամտու-
թյուններ: Հավատարիմ մնալով այս սկզբունքին, 
ցանկանում ենք կրկնել ըմբռնումով վերարերվե-
|ու, վերջերս այնքան չարչրկված արտահայտու-
թյունը: Այսքան: 

ՀԵՂԻՆԱԿ 
Ո 



ԱՎ ԻՍԱՀԱԿՑԱՆԸ ԴԵՐ ԴԵՄԻ Oil ՅԱՆԻ 
ՄԱՍԻՆ 

1954 թվականն է: Աշուն: Հայաստանում ընթա-
ն՛ում է գրողների միության 3-րդ համագումարը: 
ժամանել են հյուրեր համարյա բոլոր հանրապե-
տություններից, Մոսկվսւյից: Մոսկվսւյի պատվի-
րակությունը գլխավորում է Կոնստանտին Սիմո-
նու[ը: Հաշվետու-զեկուց՚ումից հետո (Դուրգեն 
Ցորյան), ձայնը տրվում է Կոնս- Սիմոնովին, 
որի ելույթը, ինչպես պարզվում է, սովորական 
ելույթ չէ, այլ մոսկովյան էշելոնի գաղափարական 
մեկնակետը, որը վշտացնում է գրական ավագա-
նուն իր անողոք հարցադրումներով U էլ ավելի 
սուր եզրակացություններով: Պարզվում է, որ 
խորհրդահւսյ գրողները հեոացել են գրականու-
թյան զարգացման սոցիալիստական ռեալիզմի 
մայրուղուց և, փոխանակ խորհրդային կյանքն 
արտացոլելու, տ՛ուրք են տալիս պատմական թե-
մատիկային: Ջախջախիչ խոսքեր են ասվում Դեր. 
Դեմիրճյանի «Վարդանանք», Ստ. Զոր յանի 
«Պապ թագավոր» վեպերի, Նսփրի Զար յանի 
«Արտ Գեղեցիկ», ՛Խաչիկ Դաշտենցի «Տիգրան 
մեծ» դրամաների, Վիգեն Խեչումյանի «Զվարթ-
նոց» գրքի, Ռւսֆայել Արամյանի Կոմիտասին 
նվիրված պատմվածքների հասցեին: 

Ընդմիջմանը Ռաֆւսյել Արամյանը, քսւսչիկ 
Դաշտենցը, Վիգեն Խեչումյանը հավաքվել են 
Ավ. Իսահակ յանի և Դեր. Դեմիըճյանի շուրջ U 
հորդորում են Դեմիրճյանի ն ելույթ ունենալ U 
պաշտպւսնել հայ գրականությունը սիմոնովյան 
հար ձակ ո ւմների ց: 

— Միայն դուք կարող եք այդ անել, վար-
պե՛տ, —դիմում են Դեմիրճյանի ն: 

Իսկ Դեմիրճյանը ցանկանում է ջահելներին 
քշել, որ չխաղան, առանց այն էլ իը լարված ջը-
ղերի հետ, բայց ո՜ւմ ես ասում: Տղաները կպել 
ու չեն պոկվում Դեմիըճյանից-: Իսկ Իսահակյանը 
լսում է ու ժպտում: Վերջում, երբ խնդրատուներն 
հանում են համը, գործին միջամտում է Իսահակ-
յանը. 

— Իմացեք, տղանե՛ր, այսօր Դեմիրճյանը 
ելույթ չի ունենալու, հանգիստ թողեք նրան: Նւս1ւ 
իմացեք, Դեմիրճյանի մեջ ապրում են երկու քա-



ջեր- Քաջ Վարդսւնը ե. Քաջ Նազածը: Այսօր 
Քաջ Նազածի օրն է, փալը՝ Քաջ Վարդանի: 
Վաղը Դեր. Դեմիրճյանը ելույթ կունենա-

Եվ իրոք, հաջորդ օրը Դեմիրճյսւնը ելույթ է 
ունենում, այն էլ ի՜նչ ելույթ.. Եվ մարգարեա-
նում է Իսահակյանը... 

ԱՎ. ԻՆԱՀԱԿՅԱՆՕ ՀՈՎՀ. ԹՈԻՄԱՆՅԱՆԻ 
ՄԱՍԻՆ 

Շրջապատ ել ենք մեծ բանաստեղծին: Կլա-
նում ենք նրա յուրաքանչյուր բառը, յուրաքան-
չյուր խոսքը: Իսկ նա սիրում է մեր՝ երիտասարդ֊ 
ներիս շրջապատը: Հարցնում է՝ որտե՛՛ղ ենք 
ծնվել, ովքե՛՛ր են մեր արմատները, բնի՛՛կ ենք, 
թե՞ գաղթական: 

— Օրինակ դու, տղա ջան, որ տեղացի ես... 
— Զանգեզուրցի եմ... 
— Դո՛ւ... 
— Տիրակցի եմ... . 
— Դո՛ւ... 
— Ղար արաղի ց... 
— Դո՛ւ... 
— Զավսվսքից... 
Եվ այսպես բոլորին, մեկիկ ֊մեկիկ: Հարցեր, 

բայց ոչ անկետային, այլ՝ Իսահւսկյանական: 
Բոլորին ասելու, խորհուրդ տալու, ինչպես ասում 
ե(՝ սագնուտակը իմանալու պահանջ ունի մեր 
վարպետը: Նայում է ինձ. 

— Ջավախքից ես, էս մեկն էլ Շիրսւկից է: 
Երգի, հեքիաթի և բանաստեղծության աշխար-
հից եք, իսկ ղարաբաղցիք ու մյուսները մեր երգն 
m բանաստեղծությունը պահպանող մարտիկներն 
են, սասունցիք ու մշեցիք մեր ծուո գավիթներն 
են, ֆիդայիները, նւսխիջեանցիները՝ մեր գողթան 
երգերն ոլ սւոասպելները հորինողները: Այսպես 
է հայոց աշխարհը, ամեն գավւաւը մի աշխարհ, 
իր բնորոշ բաո ու բանով, արհեստներով ու ար-
վեստ ներով... 

Հետո լռում է: Խորհում է կզակը ցուպին հե-
նսւծ: 

— Այ, կարո՛ղ եք ասել, ով է մեր մեծագույն 
բանաստեղծը,— k նայում է քննախույզ ժպիտով: 

— Դո՛ւք...,-— միաբերան ասում ենք բոլորս: 
Իսահակյանի հայացքում կասկած կա: Երևի 

համաձայն չէ: 
— Լսւվ բան եք ասում,— ժպտում է,— եթե 

ես հավատամ: Իհարկե, քաղաքավարությունը և 
ծերուկիս չվշտսւցնելու ցանկությունն է խոսում 
ձեր գնահատականի մեջ, այլապես կասեիք, որ 
մեր մեծագույնը Օհաննեսն է, Թումանյսւնը, որ 
նրա երգ ու բանաստեղծություններով, ասք ու 
ասասպելով, նրա. հայկականությամբ է լցված 
հայ աշխարհը: Նրա անմահությունն անգամ գը~ 
նալով պետք է զորանա, մինչ շատերի աստղերը 
կխավարեն ժամանակի անողոքությունից, նրա 
աստղը գնալով պիտի մեծանա, հզորանա արեգա-
կի նման... 



ԱՎ. ԻՍԱՀԱԿ ՅԱՆ ԵՎ ԵՂԻԾԵ ԶԱՐԵՆՑ 

Հիսունական թվականների կեսերն էին: 
ԽՄԿԿ 20-րդ համագումարից հետո սկսվել էր 
անհատի պաշտամունքի սուր քննադատությունը 
և ստալինյւսն բռնապետության զոհերի ռեաբիլի-
տւսցիան: Եդիշե Չարենցի րարի անունը, որ 
անողոք ժամանակաշրջանն անգամ անզոր եղավ 
ստվերել, արդեն վերադաոնում էր ժողովրդին, 
որպեսզի նրա հետ ապրեր իր անմահությունը: 
Կենտկոմում կազմվում էր նրա ժողովածուն: 
Հանրապետությունը պատրաստվում էր նշելու 
իր մեծ զավակի 60-ամյակը: ժողովածուն կազ-
մելիս աոաջացավ նրբին մի հարց: Ինչպես վար-
վել Եղիշե Չարենցի «էլեգիա գրված Վենետի-
կում» պոեմի հետ, ուր հեղինակը քննադատում 
էր Ավետիք Իսահակյանին, նրա հին և, այսպես 
կոչված, մանր-բուրժուական հայացքները: Որոշ-
վեց ձեռնպահ մնալ այս գործից, որպեսզի ցավ 
չպատճառվեր 80-ամյա մեր դասականին: 

Այս լուրը հասել էր Ավ. Իսահակ յանին, որի 
վերաբերմունքը պոեմը ժողովածուից հանելու 
վսսստին բավական բոան եղավ: Մի օր Կենտ-
կոմի աշխատողներս լսեցինք, որ Վարպետը 
դուրս է եկել գրողների միությունից ե գալիս է 
Կենտկոմ: էուրը արագ հասավ Կենտկոմի աոա-
ջին քարտուղար Սարեն Թովմասյւսնին, որը բա-
նաստեղծին դիմավորեց հիմնարկի շքամուտքի 
ւսււջև ե ուղեկցեց դեպի իր ընդունարանը: Հան-
Տ 

դիպումը բանաստեղծի հետ տևեց մեկ ժամ, որից 
հետո Ավ. Իսահակ յանին մեքենան տարավ գը-
րալների տուն, իսկ մեզ' մշակույթի բաժնի աշ-
խատողներիս, հրավիրեցին աոաջին քարտուղա-
րի մոտ; 

— Մեծ մարդ է Վարպետը,— խոսեց Սուրեն 
Թովմապւսնը,— նա խոր վիրավորանք է ապրում, 
որ Չարենցի ժողովածուից հանվել է «էլեգիա 
գրված Վենետիկում» ստեղծագործությունը: Նա 
ասաց, որ միանգամայն ճիշտ է Չարենցը իր 
գնահատականներում. «Եթե չարենցյան ժողովա-
ծուից այդ գործը հանվի, դուք ինձ՝ ութսունամյա 
ծերուկիս, բարոյական մեծ հարված հասցրած 
կլինեք, խնդրում եմ «էլեգիան...» վերադարձրեք 
ժողովածու»: Ես կարծում եմ,— այնուհետև ասաց 
Սուրեն Թովմապանը,— մենք իրավունք չունենք 
նեղացնեյու Վարպետին և հարկավոր է անհա-
պաղ վերականգնել «էլեգիան...»: 

Քարտուղարն այնուհետև կարդաց մի երկ-
տող, որ նրան հուշել էր բանաստեղծը. 

Ապրեի, տեսնեի Անին ազատված, 
Մեոնեի, չտեսնեի Սևանը ցամաքած... 

— Բանաստեղծն այնքան էր հուզված, որ 
Սևանի անունը տալուն պես, լցվեցին աչքերը: 
Եվ ես նրան խոստացսւ՝ ձեռնարկել բոլոր հնա-
րավոր միջոցները Սևանի վտկության համար... 

Այսպես ավարտվեց իսահակյւսնական մի-
սիան՝ հաղթանակով: 

Ց 



ԱՎԵՏԻՔ ԻՍԱՀԱԿՅԱՆԸ 
ասԱԼՑԻյԱՅՈԻՄ 

Վարպետը 1940 թվականի սւմոանը եղավ 
Ախալցխայում: Այցելեց նսւե գյուղերը: Ամառա-
յին գյուղատնտեսական աշխաատնքնեըի եոուն 
շրջանն էր և հասկանալի է, որ կոլտնտեսական-
ները գտնվում էին հանդերnu? U այգիներում: 
Գյուղերից մեկում հւսնդիսյամը բանաստեղծի 
հետ կայանում է դաշտում, սաղարթախիտ ծաոի 
տակ: Հանդիպմանը մասնակցում է ողջ գյուղը: 
Բանաստեղծի երկրպագուները պարզապես հար-
ցախեղդ են անում սիրելի գրողին: Եվ ահա 
տարօրինակ հարց է տալիս մի գեղջկուհի. 

— Վարպե՜տ,— ասել է նա,— ինչո՛՛ւ 1905 
թվականին դուք ընկաք Հոոոմսիմի գիրկը... 

Պայթել է ծիծաղը: Վարպետն անմիջապես 
կռահել է, որ խոսքը վերաբերում է հոռետեսու-
թյուն բառին ե գեղջկուհին հարց է տվել ինչ որ 
մեկի թելադրանքով, որ պետք է հասկանալ 
այսպես, ինչո՛ւ դուք 1905 թվականին ընկաք հո-
ռետեսության գիրկը: Եվ բանաստեղծը պատաս-
խանել է իրեն հատուկ հումորով. 

— Ի՛նչ արած, հար գելիս, քո գիրկն ընկնել 
չհաջողվեց, ես էլ ստիպված ընկա Հո ռո մսի մի 
գիրկը... 

ՄՈՏ 

Չգիտեմ վավերական փաստ է, եղելություն, 
թե ժողուլրդական ստեղծագործություն, սակայն 
միշտ պատմվում է՝ առաջացնելով լսողների բա-
րի ծիծաղը: Դերենիկ Դեմիրճյանը մի քանի ան-
գամ, նույնիսկ անառիթ, գլուխ է Գ^վել Իսահակ-
լանի մոտ՝ իր չթառամող առնականության, իր 
սիրային արկածների մասին, շարժելով կենսա-
սեր Վարպետի նախանձը, որի վերահաս ծերու-
թյունն արդեն qսպանակելիս է եղել բանաս-
տեոծի սիրային բռնկումներն ու եռանդը: Եվ 
բանաստեղծը ճարահատյալ դիմել է բժշկիս, 
խնդրելով վերականգնել ձեռքից գնացած իր առ-
նականությունը: Բժիշկն օրորել Է գտւխը թերա-
հ ա վ ա ս ա ր ե ն . 

— Ուշ Է, Վարպետ, ո՛ւշ Է... 

_ Ինչո՛ւ Դեր. Դեմիրճյւսնի համար ուշ չէ, 
չէ որ մենք հասակակիցներ ենք, բայց նա տակա-
վին ջահել է, կայտառ... _ Ո՛՛վ է ասում,— հարցնում է բժիշկը: 

— Ինքը, ինքն է ասում... 
—Դու էլ ասա,- ֊ ժպտում է բժիշկը: 



Կ Ե Ր , Տ Ղ Ա Ջ Ա Ն 

Իսահակ յանի տան վրա ՊԱԿ-ը դրել էր իբ 
գ՜ործակալը, որ հետևի ելումուտ անողներին U 
ի՜նչ իմանաս, թե էլ ինչ է հետաքրքրել այդ 
սարսափելի հիմնարկտթյանը: Բայց այս դեպքը 
կատարվել է 1955-ին, բանաստեղծի ծննդյան 
80-ամյակի օրերին: Ավ. Իսահակյտնի օջախում 
հյուրընկալվում են սփյուռքահայ գործիչներ, գը-
րողներ: Այգում ծխում են խորովածն ու քյաբաբը: 
Մաղում է աշնանային սառն ու մանր անձրևը: 
Իսկ ՊԱԿ-ի աշխատակիցը փողոցի անկյունում 
կանգնած հսկում է ելումուտ անողներին, աշխա-
տելով բաց չթողնել ոչ մեկին, այնպես որ հավքն 
իր թևով, օձն իր պորտով անկարող է աոանց 
իրեն մսւտնելու թափանցեյ մեծ բանաստեղծի 
բնակարանը: Ահա այդ պահին էլ կա՛տարվում է 
մի զարմանալի երևույթ, որի համար էլ, ասում 
են, հիմնարկի բծախնդիր ղեկավարները ստիպ-
ված են եղել հանել իրենց դիտորդ գործակալին: 
Բացվում է Վարպետի տան շքամուտքի դուռը և 
խորովածը յավաշի մեջ ւիաթաթած, Վարպետը 
դուրս է գալիս և ուղղվում դեպի գործակալը: 
Մոտենում է և մեկնում խորովածը լրտեսին. 

~ Վերցրու, տղա՛ս, տեսնում եմ այս ցուրտ 
ու թաց օրով չարչարվում ես, մի' քաշվիր, վերց-
րու՛... 

ԿԻՆ ԵՎ ՏՂԱՄԱՐԴ 

Երևանում և աշխարհում նշվում է Իսահակ յա-
նի ծննդյան 80-ամյակը: Մի օր Արաքսի էդիւ ֊ 
յանն ինձ հայտնում է, որ ինքը կցանկանար իր տա-
նը, հյուրերի թվում տեսնել նաև ինձ: Եվ կցանկա-
նայի" արդյոք ես ներկա լինել Վարպետի ընդու-
նելությանը: 

— Իհարկե,— խանդավառվում եմ ես: Ով չի 
ցանկանա մի ամբողջ երեկո անցկացնել Ավ, 
Իսահակյանի հետ... 

Ես այն ժամանակ աշխատում էի ՀԿԿ Կենտ-
կոմում, կուլտուրայի բաժնում: Այնտեղ էր աշ-
խատում նաև Արաքսի էդիլյանը, զարգացած և 
լայն հետաքըքրութւունների տեր մի կին, որ աշ-
խատում էր որպես մեքենագրուհի-սղագբահի և 
վայելում էր Իսահակյանների ընտանիքի բարե-
կամությունն ու հարգանքը: 

Հյուրերն արդեն հավաքվել էին, երբ երևաց 
բանաստեղծն իր տիկնոջ հետ: Նա քննախույզ 
հայացքով չափեց սեղանի շուրջ բոլորած մարդ-
կանց և առանց ձևականությունների քայլեց դե-
պի երիտասարդների թևը: Տաբեց կանայք աղ-
մըկեցին. 

— Վարպե՛տ, դուք դավաճանում եք ավագա-
նուն, ինչո՞ւ եք լքում մեզ... 

— Դիտեք ինչու,— մեղավորի նման ժպտաց 
բանաստեղծը,— ձեզ մոտ եթե նստեմ, մեր երե-

կոն կկորցնի իր փայւն ու ուրախությունը: Տարեց 
մարդիկ ենք, սփւոի խոսենք մեր հիվանդություն-
ներից, արյան ճնշումից, սրտային երևույթներից, 
մեջքի ցավերից Ա այլն, ե քեֆի սեղանը վերա-
ծենք պոլիկլինիկայի, իսկ ջահելների երգն ուրիշ 
է, սիրահարություն, բանաստեղծություն, աղջիկ-
ներ... Մի խոսքով, նրանց հետ լավ է, հաճելի... 

Տարեցները նեղացած խաղացին, երիտա-
սարդներն ուրախացան և սեղանն սկսեց, ինչպես 
ասում են, աշխատել: Իմ կողքին նստած էր սե-
ղանի թագուհին, գեղեցիկ մի աղջիկ, որը սիրա-
հարվածի հայացքով նայում էր Վարպետին: 
ճշմարտությունը պահանջում է ասել, որ Վար-
պետը և՜ս «տեսել էր» սիրունին և հիացմունքից 
լուսավորվել էին նրա ծերունական աչքերը: Աղ-
ջիկն անպայման ցանկանում էր հարցեր տալ 
բանաստեղծին, ունկնդրել նրան. 

— Վարպետ, կարելի" է ձեզ մի հարց տալ... 
— Իհարկե, կարելի է, սիրուն ջան,— գյում-

րեցու շեշտված ակցենտով պատասխանեց Վար-
պետը: 

— Ոպում եմ իմւսնալ, ինչո՞ւ է հասարակու-
թյունը ներում կամ աչք փակում տղամարդու 
անառակության նկատմամբ և չի ներում, անար-
գանքի սյունին է գամում կնոջ նույն արարքը... 

Իսահակյսւնը ժպտաց. 
— Ա ս ե մ » աղջիկ ջան, եթե տղամարդը ւսնա֊ 

; ոակությսւն է անում (լավ է սիրահարություն 
i ասել), կնշանակե, իր տան բաց պատուհանից 
թքում է դուրս: Եթե նույնն անում է կինը, կնշա-
նակե՝ տան բաց պատուհանից թքում են ներս... 

ԵՐՏ11,ՆԿք>ԻԹ-ՅԱՆ ՌԱՆԱՋԵՎՈԻՄԸ 

Քիչ հետո սիրունիկը տվեց երկրորդ հարցը. 
— Վարպետ, ի՛՛նչ է երջանկությունը... 

— Երբ ջահել էի, ասում էի՝ երջանկությունը 
սիրելու մեջ է, դարձա հասակավոր, ասում էի՝ 
երջանկությունը ջահելության մեջ է, հիմա, երբ 
հիվանդ եմ, ամոթ չլինի ասելը չեմ կարողանում 
միզել, ասում եմ՝ երջանկությունը միզելու մեջ է... 

Ավելորդ է ասել, որ այս բանաձևումը ծափ ու 
ծիծաղի հրավառություն առաջացրեց ունկնդիր-
ների մեջ... 

ՋՐՈԻ6Ց 

Ավետիք Իսահակյանն ու Գուրգեն Բորյսւնը 
հանգիստ զրուցում էին, այսինքն, գրողների միու-
թյան նախագահն ու առաջին քարտուղարը: Այ-
ցելությանս նպատակը չեմ հիշում: Քիչ անց, 
կարծեմ Գուրգեն Ռորյսւնն ասաց, որ Գևորգ 
Արովը հիվանդ է, ուղեգիր է խնդրել, հարկավոր 

է օգնել մար գ՜ու ն: Հետո, ի միջի այլոց, չասելու 
նման, ասաց. 

— Վարպետ, դուք գիտե՛ք, որ Գևորգ Աբովն 
այնքան էլ բարյացակամ չէ ձեր նկատմամբ... ՚ 

Վարսլետր լարվեց: Գուրգեն Ցորյանի դեմքով 
ստվեր անցավ: Բայց արդեն ուշ էր և արգելսւ-
կելն էլ միտք չուներ: 

— Իսկ ի՛՛նչն է բանը... 
— Ախր նա ժամանակ առաջ մտել է Կենտ-

կոմի աոաջին քարտուղար Գրիգոր Հարություն-
յանի մոտ մի անմարդկային առաջարկով, թե՝ 
ժամանակը չէ արդյոք Իսահւսկյանին մեկուսաց-
նելու: Նրա տունը դարձել է դաշնակցականների • 
հավաքատեղի, որոնք թաւիանցում են Սփյուռքից 
և զանազան հակասովետական թափթփուկների 
ժողովարան... 

— Իսկ Գրիգոր Հարությունյանն ի՞նչ է պա-
տասխանել... 

— Նեղացել է, անպատվել, ասելով, որ նման 
հիմարություններ անել ն. նույնիսկ ասել ոչ ոքի 
թույլ չի տւս, որ Իսահակյանը համաշխարհային 
անուն է, մեր ժողովրդի պարծանքը, ինչպես կա-
րելի է դիպչել մի մարդու, որ մարմնավորում է 
Հայաստանը, քայլող Հայաստան է... 

— Լա՛վ է, լա՛վ, նույնիսկ օրթոդոքս կոմու-
նիստը պաշտպանում է իմ ազատությունը,— ծի-
ծաղեց Իսահակյանը և հետո ւևոախոհ,— որքան 
հիշում եմ ես Գևորգ Աբովին լավություն չեմ 

արել, ինչո՞ւ է նա փորձել ինձ վատություն անել, 
անհասկանալի է... 

— Վատություն լավությա՞ն դիմաց...,— զար-
մացա ես: 

— Այո՛, երիտասարդ, կյանքի օրենքն է այդ-
պիսի ն: Լավությունը չի կարող անպատիժ մնալ: 
Բայց այս պարագային կարծես չի գործել այս 
ճշմարտ ությու նը... 

ԴԵՐԵՆԻԿ ԴԵՄԻ Ptf ՅԱՆ Ը՝ ՊԱՐՏԱՏԵՐ 

Դեր. Դեմիրճյանն իմ հայրենակիցն էր: Գի-
տեր, որ բանաստեղծություններ եմ գրում, բայց 
ոչ մի անգամ չխրախուսեց, հետաքրքրություն 
չցուցաբերեց և չկարդաց իմ չափածոն: Ես էլ չէի 
մղվում նրա կարծիքն իմանալու, կռահելով, որ 
դրանից բան դուրս չի գա, որովհետև նա մի 
քանի անգամ կրկնել էր, որ. 

— Եթե կարող ես արձակ գործեր ստեղծել, 
ստեղծիր, չես կարող՝ թարկ տուր... 

Սա իմիջայլոց, բայց իմ հազվադեպ Ատելու-
թյուններին իրենց տուն, չնայած ոչ այնքան 
հյուրընկալ բնավորությանը, սիրում էր խոսք 
բանալ հայրենի Ջավւսխքից, մանավանդ Ախալ-
քալաքի հնաբնակներից, որոնց ես լավ չգիտեի: 
Հիշում էր քաղաքի ու քաղաքամերձ տեղանուն-
ներ և երբ լրացնում էի իր իմացածը՝ ոգևորվում 
էր ու փոխվում: Զգում էի, որ հուզվում է, կարո-

2. Ակամա երգիծաբաններ 



ստւմ իր ծննդավայրը, ուբ չէր եղել ավելի քան 
չորս տասնամյակ: Եվ մեղավորը սրտի ասթմւս-
տիկ հիվանդությունն էր և ծննդավայրի բարձ-
րագահ լինելը: 

Հիշում եմ նրան ասացի, որ հարկավոր է գո-
նե մի անգամ լինել Ախալքւսլաքում, ախր նեղա-
նում են մեր հայրենակիցները: Սաստիկ նեղա-
ցավ. «Ի՞նչ է, չե՞ս հասկանում, որ իմ այս սըր-
տով այն բարձր աշխարհում չեմ կարող մի օր 
իսկ ապրել, կգնամ պապերիս մոտ»: Բայց օրեր 
անց ասաց, որ եբկար մտածել է Զավւսխք գնալու 
մասին. «Կանենք այսպես, կնստենք գնացք ե 
կգնանք Թիֆլիս: Մի շաբաթ կմնանք, կկլիմայա-
փոխվենք: Այնուհետև կգնանք Ախալցխա: Կկլի-
մայափոխվենք: Կլիմայափոխությունը մեր ճանա-
պարհորդության կարևորագույն էլեմենտն է: Մի 
շաբաթ էլ կմնանք Ախալցխայում: Հետո կնստենք 
ավտոբուսն ու կբարձրանանք Զավախք: Երեկո-
յան կհանդիպենք հասարակության հետ, իսկ 
մյուս առավոտյան՝ պուկ, Լենինականով դեպի 
Երևան»: Հետո ոգևորված՝ լավ եմ մտածել, 
չէ՞... 

— Բայց քիչ չէ՞ մեկ երեկոն...,— անմտորեն 
ջուր եմ լցնում նրա ոգևոբության վրա: 

— Նույնիսկ շատ է, ասող-խոսողը սիրտս է, 
ես չեմ,— ավարտում է նա: 

Բայց ես ցանկանում եմ պատմել ևս մի դեպք 
նրա կյանքից, ուր երևում է նրա բնավորությունը, 

հսրդկային նրա որակը, որ բավական հակասա-
յան է ժամանակակիցների հուշերում: 

Հիսունական թվականների սկզբներն էին: Մեր 
գրողներից երկուսը մի օր դիմեցին ինձ միջնոր-
գել Դեմի րճյանի ն, որ իրենց 1000-ական ոուբլի 
վաղ տա պարտքով, արդեն մարդկանց դոները 
թակող նոր տաբուն պատշաճորեն դիմավորելու 
|քւամար: Դեմիրճյանի խստակյաց բնավորությունը 
Ա նրա նկատմամբ իմ ծայրահեղ պատկառանքը 
թույլ չտվին ինձ դիմելու նման համարձակության 
ե. ես մերժեցի տղաներին: Սակայն պարզվեց, ոբ 
նրանք ձեոք քաշողը չէին, մանավանդ նրանց 
խզվի առջև նահանջեց իմ համառությունը: Եվ 
մենք քայլեցինք դեպի գրողի տուն: ճանապար-
հի ն, տղաներին ասացի, որ Դեմիրճյանի զը-
րույցների սիրած թեման հայրենասիրությունն է, 
Ա եթե խոսելու իրավունք ու հնարավորություն 
ստեղծվի, խոսեն այդ թեմայով: Սրտադող սեղ-
մեցի դռան զանգի կոճակը: Դուռը բացեց ինքը՝ 
Վարպետը, գրկած իր սիրելի կատուներին: Հա-
(րսցքում հայտնվեցին հարցականներ: Ինչո՞ւ ենք 
(եկել: Սակայն մի կողմ քաշվեց և ճանապարհ 
(տվեց մտնելու: Մտանք: Դեմիրճյանը երևաց, որ 

ւրամադրված էր խոսելու: Այստեղ իր լեզվով m 
|ատմաիմացությամբ «փայլեց» Ս.-ն, որն այն-
|իսի մի հւսյր ենասի ր ակա ն բուքուբորան սար-

սեց, որ Դեմիրճյանը դժվար է ասել, վախեցա՞վ, 
ե զգուշացավ: Նրա հայացքը մեխվեց ինձ վրա: 
Ինչե՞ր է խոսում, չլինի հանկարծ...»: Ես նշա-

նացի հասկացրի, որ խոաւմփցճկմ անվնաս 
մարդիկ են: Բայց քիչ անց հոգնած Դնմիրճյանն 
ինքը վերջակետ դրեց խոսքուզրույցին. 

— Լավ, դե ասեք, ինչո՛՛ւ եք եկել... 
Ս.-ն սլինդ հուպ տվեց ոտքս, իբր թե՝ խո-

սի՛ր... 
— Վարպե՛տ, տղաները եկել են փող խընդ-

րելու, նոր տարին մարդավարի անցկացնելու 
համար: Պարտքով են ուզում... 

Դեմիրճյսւնի քթարմատը կնճոոտվեց. 
— Փող, վաղ... Լա՛վ, եղավ, գնացեք... 
Դրսում երկար քննարկեցինք նրա «Լա՛վ, 

գնացեք» բառերը: Փաստորեն դուրս արեց մեզ: 
Պետք է ենթադրել, որ «լավ»-ը հուսատու բառ 
էր, իսկ «գնացեք»-ը վռնդելու լիցք ուներ իր մեջ: 
Ընդնահուր եզրակացության չեկած՝ բաժանվե-
ցինք: «Այղ էլ քո հայրենակիցը...», շպրտեցին 
երեսիս: 

Հաջորդ օրը գնացի աշխատանքի: Ականջս 
ձայնի էր, տեսնես Դեմիրճյանը կտա" տղանե-
րին իր համարյա խոստացած փողը: 6երեկւ[ա 
Ժամը մոտ երկուսին, զանգ եղավ: Վերցրի՝ 
Ս.-ն էր. 

— Եղա՛վ, եղա՛վ, Մկրտիչ, վաղն ստացանք... 
— Ե՛՛րբ, ինչպե՞ս... 
— Պարզվում է՝ ծերուկն առձեռն փող չի ու-

նեցել: Այսօր առավոտյան գնացել է խնայդրա-
մարկղ, հանել հարկավոր գումարը, ծրարել ն 

հանձնել գրողների միության գործերի վարիչին՝ 
Հեղինե Շիրազյանին, և խնդրել, որ հանձնի մեզ: 
Նա էլ մեզ զանգահարեց, կանչեց միություն ե 
հանձնեց ծրարները: Այսքա՚ն... 

Անցան օրեր: Մի օր Հ. Ս . ֊ ը եկավ ինձ մոտ. 
— Արի գնանք Դեմիրճյանի մոտ... 
— Ինչո՞ւ...— տագնապեցի ես:— Չլինի նո-

րից դրամ խնդրելու: 
— Դնանք, ուզում եմ պարտքս մարել... 
— Դնանք,— արագ համաձայնվեցի ես: 

Դեմիրճյանն այս անգամ մեզ դիմավորեց դռան 
առաջ: Հասկացանք, որ չի ցանկանում ընդունել, 
երևի զբաղված է: 

— Ինչո՞ւ եք եկել..., —հարցրեց չոր: 
— Եկել եմ պարտքս տալու,— խոսեց Հ.-ն: 
— Ի՞նչ պարտք,— հարցրեց գրողը: 
— Դե, այն հազար ռուբլին... 
— Հա",— ծոր տվեց Դեմիրճյանը,— լսիր, 

դու երեխաներ ունե՞ս... 
— Ունեմ,— ասաց: 
— Այդ վաղը տար և երեխաներիդ համար 

շոր, կոշիկ առ...— Եվ հետո ժպտալով,— այ 
տղա, ինձ ո՞վ է պարտքը վերադարձրել, որ բե-
րել ես, գնացե՛ք, գնացե՛ք..,. 

Ամեն ինչ սկսվեց նրանից, որ մեր մեծերը՝ 
Ավետիք Իսահակյանը և Դերենիկ Դեմիրճյսւնը, 
փնտրում էին որևէ միջոց անքնության դեմ, բա-
ցի բժշկական հաբերից, որ ծերուկներն այնքան 
էին խմել, որ զզվել էին: Ի՞նչ կարելի է անել, 
ի՞նչ միջոցներով կարելի է փրկվել անքնություն 
հրեշից: Եվ մի անգամ Դեմիրճյանը պարզորոշ 
կերպով ասաց Իսահակ յանին. 

— Ավո, ես արդեն քնում եմ, քնելու ժամանա-
կավոր դարմանը գտել եմ: 

— Ցա՜, ինչ ես ասում,— վաովեց Վարպետի 
հետաքրքրությունը,— ինչո՞վ, ինչպե՞ս... 

— Մեր արձակագիր Ս...ն մի ծավալուն վեպ 
է գրել, ամեն երեկո գալիս է ընթերցելու, որ-
պեսզի իմանա իմ կարծիքն ու դիտողությունները: 
Շնորհակալ եմ, կարդում է միալար, քնեցնող 
ձայնով: Նա կարդում է, ես քնում եմ: Եվ այն-
քան խոր, որ նույնիսկ գնալը չեմ զգում: Արդեն 
երկու շաբաթ է քնում եմ: Ասել եմ, որ յուրա-
քանչյուր անգամ ընթերցելիս նկատի ունենա, որ 
ես շուտ եմ հոգնում և մեծ հատվածներ չընթեր-
ցի: Այսպիսով երկարաձգում եմ քնելուս ժամա-
նակը... 

— Դերո, ինչպես անենք, որ ես էլ օգտվեմ 
այդ դեղամիջոցից,— հարցնում է՛ Իսահակյա-
նը,— գուցե իրեն ասես, որ այնքան ես գովել իր 
վեպն ինձ մոտ, որ ւխւոել ես իմ հետաքրքրու-

թյունը, ես էլ ցանկություն ունեմ լսելու նրա 
վեպի ընթերցանությունը... 

_ Մինչև լրիվ չընթերցի ինձ մոտ, ես այդ 
բանը անել չեմ կարող... 

— Իսկ որքա՞ն ժամանակ է հարկավոր, որ 
վեպի ընթերցումն ավարտի... 

— Առնվազն մեկ ամիս, Ավո... 
_ Չէ, ես այդքան սպասել չեմ կարող, դու 


